
[-President u I-Kumitat tal-Grupp Letteratura
Maltija tal-V ictoria jixtiequ lill-membri kollpa
u I-familji taghhom u lill-qarrejja
tal-Folju taghna

Sena Gdida mimlija sabba, risq, bcmécz u Sliem!

MIZATA TA’ SHUBIJA

Il-mizata ta’ shubija issa ged tithallas fl-1 ta’ Jannar ta’ kull sena minn kulhadd. Dan ifisser li l-mizata issa
tithallas minn Jannar sa Dicembru. Dawk 1li ghadhom ma hallsuhiex huma mitluba jaghmlu dan fil-laqgha
li tmiss u jaraw lil Ray Anastasi. Grazzi. [l-mizata ghadha $10 kull familja. Grazzi lil dawk li hallsu I-miza-
ta fl-ahhar laqgha taghna.

IL-LAQGHA TAL-MEMBRI LI TMISS

1l-laqgha li tmiss, bhas-soltu, se tkun l-ahhar Gimgha tax-xahar, ]lglfierl nhar il-Gimgha, 27 ta’ Jannar, 2017, fi¢-Centru Malti
ta’ Parkville, fis-7.30 pm. Il-membri kollha mistiedna li jgibu xi xoghol biex jinqara f’din il-lejla. Jekk joghgobkom ippruvaw
li tkunu hemm fil-hin. Nixtiequ naraw aktar membri jattendu ghal dawn il-laqghat, ghalhekk hajru lill-membri tal-familja u lil
hbiebkom biex jigu u jsiru membri tal-Grupp taghna.

BIOGRAPHIES OF PEOPLE

Personalities fmm Birkirkara (Horlzons Publications, Malta, 2016), a '*
project of the Birkirkara Local Council

This book is a biographical dictionary containing 171 entries, and it has as
its aim the historical dignity of people as humans. -
It is a book that can serve as a source of biographical information about} ="\
prominent and distinguished people from Birkirkara, living and dead.}
These personalities are men and women who by virtue of their accom-§i3
plishments and the positions they held/hold have procured notable recog- s
nition.

But it is more than just a biographical dictionary because it attempts to
show the social worthiness and the (literary, academic, professional,
skilled) merits and experiences of each personality’s patterns of behaviour
since everybody has a part to play, according to their potentialities.

The book is, therefore, the guardian of individual knowledge that is
deemed worthy of reinstating. Each subject, appearing with their subjec-
tivity as much as possible, is a human procedure, an incarnate being that
needs to be exalted as a presence in our memory. And each subject is understood as a contributing factor of our
culture’s presence. Humanism is, thus, understood both as a historical recollection and as the construction of the
subjective citizen.

In most cases, Professor Briffa attempts to explain the personalities’ mental and idiosyncratic aspects of behav-
iour. He believes that examining their lives may lead to deeper contemplation that may yield some understanding
of the powerful mental software that managed or is managing their lives.

Briffa, therefore, attempts to re-explore fleetingly the lives of these personalities to make them worth remember-

ing.

FAVUR KUNSILL TAL-MALTI B’SISIEN AKKADEMICI SODI

Stqarrija mill-istituzzjonijiet u l-ghaqdiet li jahdmu favur
l-izvilupp tal-ilsien Malti

Fl-ahhar ta' din is-sena, ahna, bhala s-sitt istituzzjonijiet u
ghaqdiet ewlenin li jahdmu favur l-izvilupp tal-Malti, nix-
tiequ nirringrazzjaw lill-membri tal-Kunsill Nazzjonali
tal-Ilsien Malti tad-dedikazzjoni taghhom u tal-hidma
professjonali li wettqu favur l-ilsien nazzjonali taghna.
Il-hidma tal-Kunsill kienet mifruxa fuq bosta ogsma bil-
ghan li thalli I-frott taghha fit-tul. Nghidu ahna, flimkien
mad-Dipartiment tal-Malti fl-Universita, il-Kunsill issa
ilu hdax-il sena jmexxi kors universitarju tal-qari tal-provi
u minnu hargu mal-400 ruh imharrgin sewwa f’dan il-
gasam. Barra minn hekk, il-Kunsill hadem fuq l-izvilupp
tal-Malti f’ogqsma mehtiega, bhal fil-kaz tal-kotba tal-
geografija u t-terminologija fl-isport. Hadem ukoll, fost 1-
ohrajn, biex ikollna sinjali bil-Malti u bl-Ingliz fit-toroq,
fic-Centru tal-Onkologija tal-Isptar Mater Dei, u fit-
trasport pubbliku.

Hafna mix-xoghol tal-Kunsill sar id f’id ma’ istituzzjoni-
jiet ohra bhall-Akkademja, id-Dipartiment tal-Malti fl-
Universita, u d-Divizjoni tal-Edukazzjoni, u jirrifletti I-
armonija 1i tezisti bejn l-organizzazzjonijiet 1i jahdmu
ghat-tishih tal-Malti. Il-pubblikazzjoni tad-Damma ta’
Agius de Soldanis hija ezempju tajjeb ta' din il-hidma kol-
laborattiva. Minbarra konsultazzjoni kontinwa mal-pubb-
liku, saret ukoll hafna konsultazzjoni spec¢jalizzata mal-
esperti mhux lingwistici ta’ ¢erti ogsma, bhall-ghalliema
tal-geografija u t-tobba.

Nirringrazzjaw lill-Kunsill ukoll tax-xoghol 1i sar matul
dawn l-ahhar snin permezz tas-sottokumitat mahtur biex
jistudja I-kitba tal-kliem Ingliz fil-Malti, biex il-lingwa
taghna jkollha sistema serja ta' kif tikteb il-kliem li diehel
fil-Malti mill-Ingliz. 1I-Kunsill mexa b’kawtela u wera li
l-istudjuzi ewlenin tal-Malti kapa¢i johorgu b'soluzzjoni-
jiet konkreti wara ricerka professjonali u konsultazzjoni
kontinwa mal-pubbliku. Id-dec¢izjonijiet 1i wasal ghali-
hom il-Kunsill ma jirrepetux I-izbalji li saru fl-imghoddi,
meta -Kunsill kien ghadu ma jezistix.

L-ghalliema, il-gurnalisti, ix-xandara, il-kittieba, il-pubb-
likaturi, it-tradutturi, u I-poplu ingenerali issa jistghu jser-
rhu rashom 1i fejn jidhol dan il-kliem issa ghandhom qud-
diemhom decizjonijiet mibnijin fuq ricerka serja dwar il-
fenomeni lingwisti¢i fMalta u l-esperjenza ta' fenomeni
simili barra minn Malta, u fuq konsultazzjoni pubblika
wiesgha u fil-miftuh.

Dawn id-decizjonijiet intlaqghu tajjeb minn dawk 1i hadu
sehem fl-ahhar seminar pubbliku dwar dan is-suggett
organizzat mill-Kunsill. Ladarba nghalaq il-process ta’

konsultazzjoni, nitolbu li dawn id-decizjonijiet finali jigu
ppubblikati kemm jista’ jkun malajr biex jitwarrbu I-
incertezzi.

Fl-istess hin, nitolbu lill-Ministru ghall-Edukazzjoni biex,
kif titlob il-Ligi tal-Malti, il-Kunsill ikollu ¢-Centru
Nazzjonali tal-Ilsien Malti, post dicenti bhalma ghand-
hom kunsilli nazzjonali ohrajn f'oqsma differenti f'pajjiz-
na. L-uffi¢¢ju tal-Kunsill irid ikollu 1-professjonisti imp-
jegati mieghu biex ikun jista' jifrex il-hidma tieghu.

Issa li ghalaq it-terminu tal-Kunsill prezenti, inheggu lill-
Ministru ghall-Edukazzjoni u x-Xoghol biex jahtar
Kunsill gdid, kif titlob il-Ligi, maghmul minn esperti tal-
Ilsien Malti u minn rapprezentanti ta' ogsma li qed jahd-
mu direttament fl-izvilupp professjonali tal-Malti. Meta
twaqqaf il-Kunsill tal-Malti fI-2005 b'vot unanimu fil-
Parlament, din kienet l-istruttura li kien qabel fugha
kulhadd u li wriet is-siwi taghha bil-provi.

[I-Kunsill wettaq il-hidma tieghu bi professjonalita u
b’kolleggjalita ghax hadem b'serjeta akkademika. Ahna
nistennew li I-Ministru jara li din is-serjeta tinzamm meta
jahtar il-membri 1-godda. Il-Kunsill il-gdid irid ikollu
maggoranza cara ta’ esperti tal-ilsien Malti u kapijiet tal-
Kumitati Tekni¢i nnominati mill-istituzzjonijiet li jissem-
mew fil-Ligi.

Id-Dipartiment tal-Malti fl-Universita ta’ Malta
Id-Dipartiment tal-Malti tal-Junior College

L-Istitut tal-Lingwistika fl-Universita

L-Ghaqda tal-Malti - Universita

L-Ghaqda tal-Qarrejja tal-Provi

L-Akkademja tal-Malti

X’nircievi mill-Facebook...

Kont taf?

IZERNAQ, imbaghad

GHAMULU ISEM - it-tieni fis-sensiela.... Joe Julian Farrugia

Wara s-success tal-ewwel ktieb, ghadu kif hareg GHAMLU ISEM, it-tieni ktieb. Erbghin bijografi-
ja ta’ aktar personaggi Maltin u Ghawdxin i ghamlu isem f’xi qasam jew ichor. Il-bijografiji li
jixxandru regolarment fuq Radju Malta, fuq Campus FM tal-Universita, kif ukoll fuq l-istazzjon
3777 fl-Awstralja qed ikunu migbura f’sensiela ta’ kotba li minnhom sa issa hargu tnejn. Joe Julian
Farrugia, li jaghmel ir-ri¢erka, jiktibhom u jxandarhom, qalilna li bhal fl-ewwel ktieb, din hija gabra

ohra ta’ Maltin u Ghawdxin bhalna li holqu parti mill-istorja ta’ pajjizna.

[l-personaggi f’dan it-tieni ktieb huma: I-ghannejja Frans Baldacchino 1-Budaj u Fredu Abela 1-
Bamboccéu; il-poeti Ruzar Briffa, Dun Karm Psaila u Gorg Pisani; I-isportivi Wenzu Gabarretta,
Sydney Scott, Frans Xuereb in-Naghga, Toni Camilleri 1-Kukla u Guzi Alamango; il-kittieba Dun
Frans Camilleri, Guz¢ Galea, Frank Ganado u Bro. Hilary A. Clews; l-atturi Johnny Catania,

Paul Arnaud, Joseph Abela Scolaro, Charlie Ciangura u Wigi Fiteni; l-artisti Censu Apap, Joseph
Mary Genuis, Emanuel Borg Gauci, Vincenzo Maria Pellegrini u Esprit Barthet; ix-xandara Mario
Ascione, Patri Feli¢jan Bilocca, Frank Ghio, Joan Azzopardi u Frankie Camilleri ix-showmen, Charles Saliba I-Ironman u George

GHAMLU
ISEM

IT-TIENI KTIEB

JOE JULIAN FARRUGIA

Gatt il-Phantom; il-kantant Charles Bajada tal-Greenfields, is-sopran Hilda Mallia Tabone; 1-organizzatur Dun Gorg Zammit; u I-

produttur tal-films Cecil Satariano.

Skont kif ikkummenta fuq it-televizjoni I-awtur Charles Casha, dawn huma kotba li ghandhom isibu post f’kull dar Maltija ghaliex

kull bijografija li fihom hija parti importanti mill-istorja ta’ Malta u Ghawdex.
GHAMLU ISEM it-tieni ktieb jista’jinxtara online fuq:
https://www.midseabooks.com/publications_detail.aspx?pid=13860#. WEB_E9IrKUk

NISMAGHHOM JGHIDU — Novelli godda mill-Professur Joe Friggieri

(Kite Group, 2016, 262 pagni, www.kitegroup.com.mt)
JOE FRIGGIERI

NISMAGHHOM ohrajn jigru Malta llum jew fis-seher tal-imghoddi.

Nismaghhom jghidu huwa l-isem ta’ gabra ta’ novelli mill-pinna ta’ Joe Friggieri li jzommuk fuq ix-
xwiek mill-bidu sa I-ahhar u jibqghu f’mohhok ghal Zmien twil wara li taqrahom.

L-istejjer ivarjaw minn rakkonti drammati¢i ghal ohrajn umoristi¢i. Xi whud minnhom huma amb-
jentati fi bliet barranin, bhal Ateni, Ruma, Venezja, Casablanca, Bar¢ellona, Budapest u Lisbona;

Bizzejjed thares lejn it-titli ta” dawn l-istejjer biex tagbdek il-kurzita ha ssir taf x’fihom. X’jigri fil-
lejl tal-hgejjeg? Veru kien hemm hares fid-dar tal-hares? X’kien sewwasew l-esperiment li rnexxa?
Min kien ir-ragel li habbha? X’marru jaghmlu Budapest Valerie u zewgha meta ghalqu seba’ snin
mizzewgin? X’kien fiha l-kaxxa li xtara mill-irkant I-avukat Vassallo Borg? X’jigri meta profes-
soressa Franciza tintilef wara student Spanjol? Ghaliex tinhasad Francesca meta zewgha 1-gondolier
juriha dak ir-ritratt? Ta’ min kienet il-vendetta? U min kien dak li f’nofs ta’ lejl u f’xita niezla gliel
jghaddi jigri fuq ir-rota minn quddiem I-ghassa tal-pulizija?

Dawn huma xi whud mill-mistogsijiet 1i jqanqlu l-interess tal-qarrej huwa u jqalleb il-pagni ta’ din

il-gabra u jistednuh ikompli jagra sakemm isib is-soluzzjoni. L-istrategiji tar-rakkont ivarjaw minn storja ghall-ohra, u hemm ukoll

element qawwi ta’ sorpriza f’hafna minnhom.

Minbarra I-firxa wiesgha ta’ karattri u ambjenti, jispikka wkoll, fi kliem il-kritiku Paul Xuereb, “id-djalogu haj li jfakkar lill-qarrej

fid-drammi u I-kummiedji li Joe Friggieri kiteb b’success ghall-palk Malti.”

TONI PORTELLI COMMEMORATED

“Toni Portelli: L-Ghalliem li habbu kulhadd’ (Toni Portelli: The

Teacher loved by one and all ) is the name of a new publication

that commemorates and celebrates the life of Mr Anthony i \
Portelli of Nadur, an English Language and History teacher at the |
Sacred Heart Minor Seminary School of Victoria, Gozo who |
passed away tragically on 23rd December 2015, survived by his | Sl

wife Maria, and his children Matthew, Maria and Rebecca, two \ ‘/ 1
of whom are persons with special needs. The 48-page publica- | - ~
tion was published by Portelli Print of Nadur and features all |-
poems, messages and letters addressed to the late Mr Portelli
and/or his wife and family. The book can be obtained directly
from his wife Maria (contact number: 21563691) or from the Sacred Heart Minor
Seminary Secondary School (contact number: 21556479) at the price of €5 only. All pro-
ceeds will go to the Seminary School. The book contains some photos in full-colour and
it is meant to be a tribute to a much loved and early missed teacher whose first anniver-
sary from his death will take place a couple of days before Christmas. A Mass for the
repose of his soul was celebrated at the Chapel of the Convent of the Franciscan Sisters
of the Sacred Heart at Pjazza Dun Martin Portelli, Nadur, on Friday 23rd December at
3.30 p.m.

IX-XAHAR TA’ FRAR

Ix-xhur gmielhom qed igerbu,
U Frar issa qieghed maghna.
Dax-xahar hu ferm popolari
Ghall-festi fil-gzejjer taghna.

Ghax f’dax-xahar San Pawl Missierna
Bla hsieb spicca go gziritna,

U kienet propju dil-grajja

Li fi Nsara dlonk bidlitna.

Xi nghidu ghall-festa 1-ohra
Li tant saret kummerc¢juza!
Hafna rgiel matulha jixtru
Rigal 1il tfajla gustuza.

F’dax-xahar ma tonqosx il-bluha,
Ghax Frar maghruf sew ghaliha.
Inzanznu xi kostum sbejjah,

U ghaz-zfin kulhadd jaghtiha.

Frar jigi darba fis-sena...

Ghax kiesah, ma fihx x’tiggosta!’
Izda dawn il-festi kollha
Jaghmluh xahar sabih bil-bosta.

Charmaine Tanti
B.A. Hons (Melit.) M.A. (Melit.)




ITTRI LI NIRCIEVU . ..

Ghaziz Paul, Grazzi mill-qalb tal-folju letterarju li bghattli u prosit
tal-gid kollu li qed twettaq flimkieen ma’ shabek b'risq il-Malti.
Tislijiet,

Charmaine Tanti (Mosta)

Grazzi Paul, Inkun nistennih.
Sergio Grech

Grazzi hafna ghaziz Paul u prosit, napprezza

naqra li wkoll il-grajja ta’ Ibirahtlula dwar 1-Malti dahlet.
Nittama li dan isibkom u lill-gheziez tajbin.

Mario Tabone-Vassallo

Ghaziz Paul, Prosit u grazzi ghall-ahhar harga tal-Folju.
Insellimlek.
Prof. Oliver Friggieri

Ghaziz Paul, Ir¢evejt il-Folju tal-Grupp Letteratura Maltija tal-
Awstralja 1i tassew baqa’ jzomm il-klassi gholja tieghu, fis-sens li
baqa’ folju ta’ taghrif siewi u b’rapporti ta’ ahbarijiet ezatti, kif
ghandhom ikunu. Paul, lilek, lill-familja tieghek, lill-istaff tal-
Folju, u lil kull min hu ghaziz ghalik, nixtieq Milied (2016) Hieni
u Sena Gdida (2017) mimlija Sahha, Sliem u Gid.

B’imhabba,

Mario Griscti

Ghaziz Paul, Grazzi hafna tal-Folju li ghogbok tghaddili u tal-
ahbarijiet interessanti li jkun fih. Dejjem napprezzah u nifrah aktar
meta nara l-interess 1i hemm dwar I-ilsien Malti. Grazzi wkoll tat-
taghrif 1i gibt dwar il-ktieb tieghi ...jiena xi hadd... Tislijiet

Paul P. Borg

Bongu Paul, Grazzi ta' II-Folju. Pubblikazzjoni li bosta jkunu qed
jistennew; pubblikazzjoni rigal minn min ghadu jemmen f'xoghol
fejjiedi li ma jirrendix flus. Apprezzat ferm u awguri,

Patrick Sammut

Ghaziz Paul, ghadha kif harget it-tieni mis-sensiela ta’ kotba
GHAMLU ISEM. Min irid jixtrieh jista’ jaghmel dan fuq:
https://www.midseabooks.com/publications_detail.aspx?pid=1386
0#.WEB_E9IrKUk

Grazzi

Joe Julian Farrugia

Ghaziz Paul, Grazzi mill-qalb ghall-Folju mimli informazzjoni
tassew utli u interessanti. Nixtiqilkom ilkoll Milied hieni, kif ukoll
sahha u sliem matul is-Sena 1-Gdida. Tislijiet,

Prof. Rena Balzan

Ghaziz Paul, Nixtieq nizzikhajr ghal kopji tal-fuljetti elettronici
(Folju GLM u Reskeon Newsletter) li tibghatli regolarment. Niehu
hafna pjacir bihom ghax inhoss li jzommuni konness mal-komu-
nita Maltija ta' Melbourne li ghext fiha ghal madwar 36 sena. L-
informazzjoni li jkun fihom tqajjimli hafna memorji sbieh kull
darba. Jien naf li fihom hafna xoghol; izda int ma taqtax qalbek!
Jalla int u Salvina tibqghu hekk. Ma nafx kif tlahhqu ma' kollox.
Inselli ghalikom u ghall-bosta hbieb li hallejna warajna.

Albert Agius

Achille Mizzi
II-Werriet u s-Sué¢¢essur Den
ta’ Dun Karm

Andrew Sciberras, Pubblikazzjoni
Horizons 2016 pg 276

F’ghadd ta’ sensi Mizzi hu l-werriet u s-
successur den ta’ Dun Karm; il-versi
tieghu huma sottilment, sikwit, zviluppi
maturi u kisbiet tipici tal-poeta nazzjonali. Il-klassic¢ita mik-
suba romantikament minn Dun Karm hi hawnhekk imgedda u
adattata ghal qaghdiet u ambjenti poetici differenti.
Oliver Friggieri
Fil-fehma ta’ hafna, Achille Mizzi hu wiehed mill-aktar ilhna
partikolari tal-poezija moderna Maltija. U huwa wiehed mill-
ftit 1i indirizza b’intensita u b’gharfien kbir it-temi varji li
jixirfu f’xoghlijietu. Dan qed nishqu ghall-fatt 1i 1-poezija
tieghu hi arti awtentika ghall-ahhar ghax hi mixja lejn l-asso-
lut, lejn l-immensita tal-kozmu, lejn l-ispiritwalita mitwieclda
fil-bniedem u dak kollu 1i jsawru; u m’ghandhiex l-aridita
gewwiena, jew ahjar il-materjalizmu, it-twemmin fid-dinja
tas-sensi biss.
Mizzi mhuwiex dak il-poeta li jiskot u ma jistenniex twegiba
quddiem il-mistogsijiet il-kbar tal-ezistenza. Anzi, hemm
wagqtiet li jmur oltre milli jistenna twegiba. Huwa hu l-inter-
rogatur ta’ kollox, jigifieri tieghu nnifsu, tal-iskoperti xjen-
tifici, ta’ Ommna n-natura bil-kreaturi mikro u makro, tal-
vastita tal-univers, u sahansitra t’Alla. Fl-interrogazzjonijiet
tieghu ma jridx twegibiet frivoli; imma l-akbar kilba ghalih hi
li jahkem fl-ifnad irkejjen ta’ ruhu l-essenza ta’ kull haga li
semmejt hawn fuq.
Andrew Sciberras
Mizzi hu poeta ta’ potenzjal kbir, li f’mohhu ghandu inc¢iza I-
mappa tal-kozmos, u tul medda mdaqgsa ta’ snin din
sawwarha forsi fl-ahjar poeziji 1i ghandna fil-letteratura
Maltija, u xoghlijietu jaghnu lil kull student u ghalliem i jis-
tudjah fil-bahar komparattiv tas-simbologija u l-lingwa.
Achille Mizzi huwa Poeta, Poecta.
Tarcisju Zarb

Bil-Kliem Zvinat Go Hogri
L-Esperjenza tal-Misteru fil-Poezija ta’ Joe P. Galea
Andrew Sciberras

Pubblikazzjoni Horizons 2016 pg 174

Poeta li 1-kelma tieghu

tqum mill-ghatx ghas-skiet.

Skiet imgarrab il-hin kollu

bhala l-oghla esperjenza tal-misteru.
Misteru li jifred l-ezistenza
fl-aspetti kollha taghha

b’sens gawwi tad-divin.

Ghal Galea

jidher li m’hemmx triq ’il barra
minn dan kollu, m’hemmzx harba.
Tieghu, hi kelma umana
msammra ghal kollox

minn vizjoni li tisbogha.



L-IZVILUPP TAL-EDUKAZZJONI F’MALTA — 1430 -1924 (Joseph A. Xerri)

F’dan il-volum ricerkat b’ghagal u attenzjoni, Joseph A. Xerri jezamina I-mixja edukattiva f"Malta mill-
aspett ‘politiku’, kulturali, ekonomiku u so¢jali.

Kif jikteb il-Profs. Borg fl-introduzzjoni tal-ktieb: “fir-rakkont ta’ Xerri tispikka t-tensjoni kontinwa bejn
il-mixja kajmana tal-istorja edukattiva u l-urgenza edukattiva taz-zghir imtarraf li dejjem htieglu jigri
meta haddiehor imrobbi fuq in-naha l-ohra tax-xmara socjo-ekonomika, seta jimxi bil-pass
tieghu......tohrog c¢ara l-funzjoni tal-edukazzjoni bhala strument ta’ poter” u I-fatt “li l-edukazzjoni tista’
tjassar dagskemm tehles.”

Xerri jzur it-tagtigha bla waqfien biex jidhlu certi riformi, spe¢jalment dawk li b’xi mod kienu jmissu L/
mal-kwistjoni tal-ilsna, fejn kienu jizzeffnu l-ilsien Ingliz u dak Taljan.

Huwa jtemm ir-rakkont tieghu bid-dibattiti fil-Parlament Malti dwar it-taghlim tal-ilsna u d-dhul tal-ligi
dwar l-attendenza obligatorja.

Kif qalilna l-awtur, ghalkemm il-kitba attwali tal-ktieb ma tantx hadet zmien, izda r-ricerka biex seta’

jinkiteb dan il-ktieb hadet snin twal. Attwalment dan il-ktieb huwa rizultat ta’ tfittix 1i huwa beda sa minn zghozitu meta kien iqalleb
fil-gurnali, f’rapporti ufficjali tal-Gvern, fosthom ta’ dibattiti fil-Kunsill tal-Gvern u tal-Parlament Malti, rapporti dwar l-edukaz-
zjoni, korrispondenza bejn il-Gvernaturi u l-uffi¢ju tal-Kolonji Ingliz u diversi dokumenti ohra. Sintendi il-kotba dwar l-istorja ta’
Malta, spe¢jalment dawk b’referenza ghall-edukazzjoni, u tezijiet ta’ studenti dwar l-istess suggett, kienu ta’ ghajnuna kbira fil-kitba
ta’ dan il-ktieb.

Meta mistoqsi x’wasslu biex hareg din il-publikazzjoni, Xerri qalilna li ghalkemm huwa ilu jippublika artikli u jikteb scripts ghat-
televizjoni u r-radju dwar l-istorja tal-edukazzjoni, tal-izvillup politiku tal-gzejjer u tal-Istorja tal-knisja, hass li kellu jagsam mal-
pubbliku, ir-ricerka tieghu dwar l-istorja tal-edukazzjoni, materja li hija ghall-qalbu hafna billi qatta’ ghomru jahdem fis-settur tal-
edukazzjoni.

L-Awtur:

Joseph A. Xerri twieled fir-Rabat, Ghawdex fl-1939. Huwa ha l-edukazzjoni tieghu fil-Liceo ta’ Ghawdex, il-Kullegg tat-Tahrig
tal-Ghalliema u 1-Universita ta’ Malta fejn kiseb il-Masters fl-Edukazzjoni. Beda l-karriera tieghu bhala ghalliem biex finalment
inghata l-kariga ta’ Assistent Direttur tal-Edukazzjoni. Serva ghal numru ta’ snin bhala Uffi¢jal ghar-Relazzjonijiet Pubbli¢i fil-
Ministru tal-Edukazzjoni. Kien Visiting Lecturer fil-Fakulta tal-Edukazzjoni ta’ I-Universita ta’ Malta.

Awtur ta’ diversi serje dwar l-istorja politika, tal-edukazzjoni u tal-knisja fil-gurnali u 1-mezzi tax-xandir lokali u barranin. Ghal
snin twal korrispondent ghal Ghawdex tal-Orizzont. Ghal hamsin sena kien il-korrispondent tal-gurnal tal-Maltin fl-Awstralja, The
Maltese Herald.

1l-ktieb

Il-ktieb fih aktar minn 600 pagna, b’ghadd konsiderevoli ta’ ritratti. Il-ktieb hu llegat b’qoxra iebsa (hardbound). Ir-ritratt tal-qoxra
tal-ktieb juri pittura tal-merhba li kienet inghatat il-Kummissjoni Rjali tal-1836. Kien wara rapport ta’ din il-Kummissjoni li infethu
ghadd ta’ skejjel primarji mill-awtoritajiet ta’ dak iz-zmien. I1-prezz tal-ktieb huwa ta’ €20, prezz tassew ragjonevoli. Jista jinkiseb
mil-librara ewlenin f’Malta. Ghal dawk li jghixu barra dan jista jinkiseb minghand www.bdlbooks.com,

ghal dawk li joqoghdu I-Awstralja jistghu jordnawh minghand:Mark Bonello - <mabonello@bigpond.com>

Fil-laggha tal-25 ta’ Novembru il-Grupp Letteratura Maltija tal-Victoria kellhom il-Laqgha Generali
Annwali fi¢-Centru Malti ta’ Parkville. Numru mhux hazin ta’ membri attendew. Kienet sena ta’ elez-
zjoni ghall-kumitat gdid ghalkemm il-kumitat spic¢ca l-istess kif kien. Wara saret bibita fejn il-membri
kellhom xi haga tal-ikel bhal past1221 u ke_]kljlet u tazza Ilbld hamra jew bajda ma nagsitx. Nawguraw

Il-kumitat, fuq wara, mix-xellug ghal-lemin: Paul Vella (PRO), Dr
Victor Sammut (President), Ray Anastasi (Tezorier). Quddiem,
Rosemary Attard (Segretarja), Marie Louise Anastasi (Viéi
President), Salvina Vella (Segretarja Attivitajiet So¢jali)

Kieku setghet, Amber kienet terga’ tishajjel triq kollha fjuri tal-lellux. Kienet loghba bejnha u bejn il-mama

biex jaharbu ftit mill-hamba tal-fletts fejn kienu joqoghdu. Dakinhar li I-mama qatghet I-ahhar petala, Amber

fehmet li zmien il-loghob kien spic¢ca u li issa kienet ghalkollox wahedha.

Amber ma setghetx tibqa’ toqghod ma’ Rose tal-flett ta’ tahthom. Meta bdiet tghix mal-familja taz-ziju Patrick = Kulup
xtaqet terga’ tahrab lejn dik I-ghalqa tal-lellux. Minflok, l-isthajjil ilaggaghha ma’ Elizabeth li tkun ghaddejja = <h-E00F
minn esperjenza simili ... izda xi snin qabel! :

vyl 1L-QTIL TA’ PATRI VICENZ GRIMANI

il-patri? Nhar 1-Erbgha, 11 ta' Jannar 2017, bejn is-6.00pm u t-8.00pm, se jsir seminar pubbliku dwar "II-Qtil ta’
- g Patri Vicenz Grimani," bis-sehem ta' erba' akkademici ewlenin, ghannej, u zewg kitarristi. Dan is-semi-
nar huwa miftuh ghall-pubbliku ingenerali u se jsir fil-Librerija tal-Fakulta tal-Arti, fl-Universita ta'
Malta, Tal-Qroqq. Din il-Librerija tinsab fit-tieni sular tal-bini tal-Arti (Old Humanities), wara t-teatru
Temi Zammit. Id-dhul huwa b'xejn u fl-ahhar se jkun hemm bibita.

Dan is-seminar jistharreg ir-relazzjoni bejn il-qtil brutali ta’ Patri Vicenz Grimani fl-1738 u I-fatt bil-
Malti i beda jitghanna fil-jiem ta’ wara. Fuq il-bazi tal-ktieb storiku-narrattiv Min Qatel il-Patri?, ippub-
blikat mill-Klabb Kotba Maltin, l-awturi Marlene Mifsud Chircop u Mark Montebello jiddiskutu I-
kuntest letterarju, storiku u kulturali ta’ din ir-relazzjoni. Il-kelliema jiddiskutu wkoll x’kien aktarx was-
sal ghall-qtil, x’gara wara u, fil-kuntest tal-istudji storjografici, ghala I-grajja ghadha tista’ tibqa’ interessanti ghalina llum.
Fis-seminar jiehdu sehem ukoll mill-Universita ta’ Malta Dr Bernard Micallef, il-Kap tad-Dipartiment tal-Malti, u 1-Prof.
Carmel Cassar, mill-Istitut ghat-Turizmu, I-Ivvjaggar u l-Kultura. Matul is-seminar, dan il-fatt se jitghanna mill-ghannej
Kal¢idon Vella, id-Danny, akkumpanjat mill-prim kitarrist Ronnie Calleja, ir-Ronnie, u kitarrist sekond.

Marlene Mifsud Chircop, mill-Mosta, hija ricerkatri¢i tal-folklor Malti, ghalliema u traduttri¢i. Studjat fl-Universita ta’ Malta
u hadmet taht il-gwida tal-folklorista Guzé Cassar Pullicino u ta’ zewgha, il-folklorista antropologiku Gorg Mifsud Chircop.
Hija pprezentat dokumentarji kulturali ghat-televixin u hadet sehem f’diversi programmi tar-radju. Hadet sehem ukoll f’at-
tivitajiet kulturali f’Malta u barra bhala narratric¢i u interpretatrici. Ipprezentat ghadd ta’ studji fuq il-folklor u 1-ghana Malti
f’konferenzi f’Malta u barra u hadet hsieb il-partecipazzjoni tal-ghannejja u tan-narraturi f’attivitajiet kulturali lokali u bar-
ranin. F1-2014, flimkien ma’ ohrajn, organizzat f’Malta attivita kulturali ‘Grimani, min qatlu?’ghal Science in the City.
Mark Montebello, minn Tas-Sliema, huwa ricerkatur u ghalliem. Huwa patri Dumnikan u sacerdot. Studja I-filosofija
f’Malta, 1-Italja u Spanja, u jghallimha fl-Universita ta’ Malta u f’istituzzjonijiet ohra ta’ taghlim avvanzat. Flimkien ma’
ohrajn, f1-2012 waqqaf il-fondazzjoni Philosophy Sharing, li tahdem f’Malta u Ghawdex. Ghamel hafna snin ta’ hidma so¢-
jali fil-Kottonera, fil-habs ta’ Kordin u mal-vittmi tal-kriminalita. Huwa l-awtur ta’ madwar tletin ktieb, l-aktar ta’ natura
filosofika u kritika. Huwa pijunier tal-istudju tat-tradizzjoni filosofika Maltija, li fugha ppubblika diversi kitbiet u ghallimha
fl-Universita ta’ Malta. Ippubblika wkoll studji stori¢i xjentifi¢i, fosthom xoghlijiet fuq ir-riformatur so¢jali Manwel Dimech.
Bernard Micallef, attwalment il-kap tad-Dipartiment tal-Malti fl-Universita ta’ Malta, jghallem il-letteratura Maltija, u t-
teorija u l-kritika letterarja, u jmexxi tezijiet fil-livelli kollha. Mir-ricerka tieghu fuq l-ezistenzjalizmu fil-poezija ta’ Philip
Sciberras fil-livell ta’ MA, baqa’ jispecjalizza fl-ermenewtika u l-kritika tar-rispons tal-qarrejja. Ipprezenta studji fuq awturi
Maltin u barranin f’ghadd ta’ konferenzi barra minn Malta, fosthom tliet konferenzi fl-Universita ta’ Harvard bhala mistieden
tal-World Phenomenology Institute. Dawn it-tahditiet gew ippubblikati fis-sensiela Analecta Husserliana (Springer). Micallef
ipprezenta studji ohra f’konferenzi Ewropej, li gew ippubblikati frivisti ewlenin.fosthom studju fuq il-hassieb Hans-Georg
Gadamer. Micallef kiteb l-introduzzjoni ghal gabriet ta' poeziji ta’ Maria Grech Ganado u ta’ Philip Sciberras.

FORUM DWAR IL-KANZUNETTA MALTIJA BL-ILSIEN MALTI

Forum dwar il-kanzunetta Maltija bl-Ilsien Malti li ser isir is-Sibt 14 u 21 ta' Jannar fis-Sala ta' .
Project House, il-Furjana. Din l-attivita ser issir biex flimkien naghtu spinta 'l quddiem Iill- e
kanzunetta Maltija. Jekk trid tattendi bbukkja hawn www.ghanjafest.com/forum fejn issib wkoll =& \ 'y f',,-"'i\-_f_/’_' =1
il-programm kollu. \»
L-awturi, kompozituri, kantanti, gruppi muzikali, prezentaturi tal-kanzunetta Maltija, disk-jockeys, /
organizzaturi, gurnalisti u persuni ohra interessati fil-kanzunetta Maltija huma mistiedna jattendu

ghal Forum dwar il-Kanzunetta Maltija bl-Ilsien Malti, organizzat mill-Kumitat tal-Ghanja tal-Poplu.
[l-forum se jlagqa’ flimkien lil kull min hu interessat fil-kanzunetta Maltija, u ghalhekk ghandu jkun okkazjoni tajba biex
nisimghu I-ideat u l-esperjenzi ta’ professjonisti u persuni intizi fil-qasam tal-kanzunetta, u nhalltu u nagsmu maghhom I-
esperjenzi taghna biex naghmlu pass 'il quddiem.

Kemm jista’ jkun, l-ideat se jkunu mgqieghda fil-prattika u b’referenza ghal kompozizzjonijiet maghrufa. Il-Forum se jsir
f’zewg Sibtijiet: fI-14 u fil-21 ta’ Jannar 2017, fi Project House, Belt is-Sebh, il-Furjana. (Ara pjanta mehmuza. Il-post
accessibbli kemm b'tal-linja kif wkoll bil-karozza).

Jekk l-awtur, il-kompozitur u I-kantant ta’ kanzunetta li se tiddahhal ghall-festival L-Ghanja tal-Poplu (jew mill-ingas tnejn
minnhom) ikunu attendew iz-zewg laqghat ta’ dan il-Forum, jinghatalhom rimbors ta’40% (li jigi €20) mill-hlas tal-app-
likazzjoni. Din l-attivita’ hija kollha minghajr hlas. L-attendenza trid tkun ikkonfermata minn qabel. Ghal aktar dettalji idhol
fis-sit www.ghanjafest.com/forum. (Ikun hemm refreshments, ghaldagstant tajjeb tibbukja qabel biex inkunu nafu kemm ser
jattendu persuni).

Il-kelliema prin¢ipali se jkunu Manwel Mifsud, Joe Friggieri u Corazon Mizzi,u jmexxi d-diskussjonijiet Vince Fabri. Fost
kelliema ohra ser ikun hemm Walter Micallef, Alfred C.Sant, Mario Vella (Brikkuni), Paul Ellul, Philip Vella, Rita Pace,
Andrew Vella (The Travellers), Alex Vella Gregory, Daniel Cauchi (Big Band Brothers) u Noel D’ Anastas.

IL-KULUR TAL-LELLUX — Rita Saliba '

Din l-attivita' hija organizzata mill-Ghanja tal-Poplu bil-ghajnuna tal-Cultural Partnership Agreement bejn L-Ghanja tal-
Poplu u I-Kunsill Malti ghall-Arti.

